
Deklarata  për mbrojtjen e të dhënave personale për faqen e internetit  
 

1.1 Aplikacioni  "MV24®" ofrohet falas nga MV24® GmbH & Co. KG. Teknikisht aplikacioni  

ofrohet nga Jung, DMS & Cie. Pool GmbH, Wiesbaden. Mbrojtja e hapësirës Suaj personale 

gjatë përpunimit të të dhënave Tuaja personale  është e rëndësishme për ne. Të dhënat Tuaja 

personale mblidhen dhe përpunohen vetëm nëse lejohen me ligj ose me pëlqimin Tuaj. Jung, 

DMS & Cie. Pool GmbH respekton dispozitat ligjore në lidhje me mbrojtjen e të dhënave 

personale. 

 

1.2 Më poshtë Ju ofrojmë informacion për mbledhjen e të dhënave personale prej Jush si subjekt 

në kuadrin e përdorimit të aplikacionit “MV24®“. Të dhëna personale janë të gjitha 

informacionet që kanë të bëjnë me  personin  fizik  të identifikuar ose me personin fizik që mund 

të identifikohet siç janë për shembull emri, adresa, numri i telefonit, adresa e postës elektronike, 

profesioni, llogaria bankare etj. Përpunimi i të dhënave personale nënkupton më konkretisht 

mbledhjen, ruajtjen, përdorimin dhe dorëzimin e tyre.   

 

1.3 Administratori sipas nenit 4, parag. 7 të Rregullores së Përgjithshme për Mbrojtjen e të 

Dhënave të BE është   

1.4 MV24 GmbH & Co. KG 

In den Lindengärten 1 

63073 Offenbach am Main 

 

Adresa elektronike: info@mv24.de 

Tel.: +49 (0) 69 – 829 00 540 

Faksi: +49 (0) 69 – 829 00 559 

 

2. Mbledhja e të dhënave personale kur vizitoni faqen tonë të internetit   

2.1 Informacioni i përgjithshëm  
Kur përdorni faqen tonë në internet në mënyrë thjesht informuese, do më thënë  nëse nuk 

regjistroheni ose na ofroni në mënyrë tjetër informacion, ne do të mbledhim vetëm të dhënat 

personale që shfletuesi  Juaj i dërgon  serverit tonë. Nëse dëshironi të shikoni  faqen tonë të 

internetit, ne do të mbledhim të dhënat që na duhen nga pikëpamja teknike  që t’Ju  tregojmë  

faqen, që të mund të  kalojë faqja  në kompjuterin tuaj dhe të garantojmë stabilitetin dhe sigurinë: 

– Adresa IP  

– Data dhe ora e kërkesës 

– Diferenca e zonës kohore kundrejt kohës mesatare të  Greenwich (GMT) 

– Përmbajtja e kërkesës  (faqja konkrete)  

– Statusi i aksesit / kodi i statusit  HTTP  

– Sasia përkatëse e të dhënave të dërguara  

– Faqja e internetit prej së cilës bëhet kërkesa  

– Shfletuesi 

– Sistemi operativ  dhe interfejsi i tij  

– Gjuha dhe versioni i softuerit të shfletuesit. 

 

Baza ligjore për përpunimin e përmendur është neni 6, parag.1, fjalia 1, shkronja “е” nga 

Rregullorja e Përgjithshme për Mbrojtjen e të Dhënave.  

 



Nuk ka mundësi të lidhen adresa IP  dhe të dhënat personale, do më thënë  nuk krijohen profile të 

përdoruesve. Këto të dhëna në asnjë moment  nuk u ofrohen palëve të treta.  

 

Të dhënat fshihen kur tashmë nuk janë të nevojshme për arritjen e qëllimeve për të cilat janë 

mbledhur. Kur mblidhen të dhëna për ofrimin e faqes së internetit, kjo realizohet pas përfundimit 

të sesionit përkatës. 

 

Mbledhja e këtyre të dhënave për ofrimin  e faqes së internetit dhe ruajtja e të dhënave në filet  e 

regjistrimit është detyrimisht e nevojshme për punën e faqes së internetit. Përdoruesi nuk ka 

mundësinë të heq dorë. 

 

2.2 Cookies   

Përveç  të dhënave të  të mësipërme, kompjuteri Juaj ruan cookie kur përdorni faqen tonë të 

internetit. Cookies janë skedarë të vegjël   me tekst që ruhen në hard diskun Tuaj dhe bashkohen 

në shfletuesin që përdorni dhe përmes të cilave  vendi që tregon cookie-n (këtu përmes nesh) 

merr informacione të caktuara. “Biskotat” – cookies, nuk mund të zbatojnë  programe ose të 

transmetojnë viruse në kompjuterin Tuaj. Qëllimi i tyre është t'i bëjnë ofertat në Internet më të 

dobishme dhe efektive.  

 

Baza ligjore për përpunimin e përmendur është neni 6, parag.1, shkronja “е” nga Rregullorja e 

Përgjithshme për Mbrojtjen e të Dhënave.  

 

2.3 Përdorimi i cookies: 

2.3.1 Kjo faqe në internet përdor llojet e mëposhtme të cookies, fushëveprimi dhe mënyra e  

funksionimit shpjegohen  më poshtë: 

– Cookies të përkohshme  (shih 2.3.2)  

– Cookies të përhershme  (shih 2.3.3) 

 

2.3.2 Cookies të përkohshme fshihen automatikisht pas mbylljes së shfletuesit. Ato  përfshijnë, 

veçanërisht, cookies të  sesionit. Ato ruajnë  të ashtuquajturin  identifikim të sesionit, me të cilin 

kërkesa të ndryshme të shfletuesit Tuaj  i bashkohen sesionit të  përgjithshëm. Në këtë mënyrë, 

kompjuteri Juaj mund të njihet përsëri kur të ktheheni në faqen tonë të internetit. Cookies e 

sesionit fshihen kur dilni nga profili  juaj ose kur mbyllni shfletuesin Tuaj. 

 

2.3.3 Cookies të përhershme fshihen automatikisht pas kohës së caktuar paraprakisht, që mund të 

jetë e ndryshme në varësi të cookies.  Mund të fshini cookies në çdo kohë në konfigurimet  e 

sigurisë të shfletuesit Tuaj.  

 

2.3.4 Mund t’i bëni konfigurimet e shfletuesit Tuaj në varësi të dëshirave Tuaja dhe p.sh. të 

kufizoni marrjen e “biskotave” të  “palës së tretë”  ose të  gjitha “biskotave”. Ju lutemi, vini re, që 

në këtë rast Ju eventualisht mund të mos jeni në gjendje të përdorni të gjitha funksionet e kësaj 

faqe të internetit.  

 

2.3.5 Përdorim cookies që të mund t’Ju identifikojmë gjatë vizitave të mëpasshme nëse keni 

account tek ne. Përndryshe, do të duhet të  hyni në profilin tuaj gjatë çdo vizite.   

 



2.3.6 Cookies Flash të përdorura nuk mblidhen nga shfletuesi Juaj, por nga Flash-Plug-in. Përveç 

kësaj ne përdorim një depo të objekteve HTML5, që shkarkohen në pajisjen Tuaj të fundit. Këto 

objekte ruajnë të dhënat e nevojshme pavarësisht nga shfletuesi që përdorni Ju dhe nuk kanë kohë 

automatike për fshirje. Nëse nuk dëshironi përpunimin e cookies Flash duhet të instaloni  

shtojcën përkatëse p.sh.  „Better Privacy“ për Mozilla Firefox 

(https://addons.mozilla.org/de/firefox/addon/ betterprivacy/) ose shtojcën  Adobe-Flash-Killer-

Cookie për  Google Chrome. Mund të parandaloni përdorimin e depos së objekteve HTML5 duke 

përdorur regjimin “inkognito”  në shfletuesin Tuaj.  Përveç kësaj Ju rekomandojmë të fshini 

rregullisht cookies dhe proceset në shfletuesin Tuaj.  

 

2.4 Mundësia për heqjen dorë dhe heqjen e të gjitha shërbimeve që përdorin cookies  

2.4.1 “Biskotat” ruhen  në kompjuterin e përdoruesit dhe transferohen në faqen tonë.  Natyrisht 

Ju e keni kontrollin e plotë në përdorimin e cookies. Mund të çaktivizoni ose të kufizoni 

transferimin e cookies përmes ndryshimit në konfigurimet e shfletuesit Tuaj të internetit. Në çdo 

kohë mund t’i fshini cookies tashmë të ruajtura. Kjo gjithashtu mund të bëhet automatikisht. Nëse 

i çaktivizoni cookies për faqen tonë të internetit, mund të mos jeni në gjendje të përdorni të gjitha 

funksionet e plota  të faqes sonë së internetit. 

 

2.4.2 Në faqen tonë të internetit Ju ofrojmë mundësinë për të ashtuquajturën Opt-Out të metodës 

së analizave.  Për këtë qëllim duhet të ndiqni lidhjen përkatëse. Në këtë mënyrë në sistemin Tuaj 

krijohet një “biskotë” tjetër, e cila sinjalizon sistemin tonë  të mos ruajë të dhënat e përdoruesit. 

Nëse ndërkohë fshini cookie-n përkatëse nga sistemi Juaj,  duhet të krijoni përsëri “biskotën” 

Opt-Out. 

 

3. Funksionet  dhe propozimet e tjera në faqen tonë të internetit  

3.1 Përveç përdorimit thjesht informues të faqes sonë të internetit  ofrojmë shërbime të ndryshme, 

që mund t’i përdorni në rast të interesit. Për këtë qellim sipas rregullës duhet të parashtroni të 

dhëna personale shtesë, të cilat ne do t’i përdorim për realizimin e shërbimit përkatës  dhe për të 

cilat vlejnë parimet e mësipërme për përpunimin e të dhënave.    

 

3.2 Formulari i kontaktit dhe kontakti me postën elektronike  

Në faqen tonë të internetit kemi përgatitur për Ju një formular që Ju të kontaktoni me ne. Të 

dhënat e futura në maskë përcillen  tek ne me dërgimin e  informacionit dhe ruhen. Dërgimi bëhet 

përmes kriptimit me certifikatën SSL.  

 

Për këtë qëllim në maskë duhet të plotësomi emrat Tuaj, adresën e postës Suaj elektronike dhe 

kërkesën Tuaj. Përveç kësaj ruhen adresa IP dhe momenti i dërgimit.  

 

Në kuadrin e procesit të dërgimit do të kërkojmë pëlqim Tuaj dhe do të tërheqim vëmendjen Tuaj 

në deklaratën për mbrojtjen e të dhënave.  

 

Një mundësi alternative është lidhja përmes  një adrese elektronike  të siguruar nga ne. Në këtë 

rast, të dhënat personale të dërguara nga Ju me postën elektronike  ruhen.  

 

Gjatë realizimit të kontaktit të dhënat e treguara nga Ju do të përdoren vetëm për qëllimin e 

përpunimit të kontaktit. Në lidhje me këtë përpunim nuk  u dërgohen të dhëna palëve të treta.  

 



 

Baza ligjore për përpunimin është neni 6, parag. 1, shkronja “а” nga Rregullorja e Përgjithshme 

për Mbrojtjen e të Dhënave në rast të përdorimit të formularit të kontaktit. Nëse na dërgoni letër 

me postën elektronike atëherë baza ligjore është neni 6, parg. 1, shkronja “e” nga Rregullorja e 

Përgjithshme për Mbrojtjen e të Dhënave. Nëse qëllimi i korrespondencës është lidhja e 

kontratës, baza ligjore shtesë për përpunimin është neni 6, parag. 1, shkronja “b” nga Rregullorja 

e Përgjithshme për Mbrojtjen e të Dhënave. 

 

Të dhënat e mbledhura në këtë drejtim do të fshihen kur tashmë nuk janë të nevojshme për 

realizimin e qëllimit. Për të dhënat nga maska për plotësimin e formularit të kontaktit dhe ato, që 

na janë dërguar prej Jush me postën elektronike, rasti është i tillë kur komunikimi përkatës ka 

përfunduar. Komunikimi përfundon kur rrethanat tregojnë, se rrethana përkatëse është sqaruar 

plotësisht.  

 

Në çdo kohe keni mundësinë të revokoni pëlqimin e dhënë prej Jush për përpunimin e të 

dhënave. Nëse jeni lidhur me ne me postën elektronike, mund të kundërshtoni ruajtjen e të 

dhënave Tuaja personale. Mund të bëni kërkesë për tërheqje ose kundërshtim në adresën e 

kontaktit më poshtë për të drejtat e subjekteve të të dhënave personale.   

 

Kini parasysh, se në këtë rast komunikimi nuk mund të vazhdojë dhe duhet të ndalet. Të dhënat e 

transmetuara dhe të ruajtura brenda komunikimit,  do të fshihen.  

 

3.3 Regjistrimi  

Që të përfitoni  nga të gjitha avantazhet e shërbimeve tona dhe  që të mund të menaxhoni 

sigurimet Tuaja, duhet të regjistroheni  në aplikacionin  për shërbimet tona. Prandaj  në faqen 

tonë të internetit Ju ofrojmë mundësinë të regjistroheni duke paraqitur të dhënat personale. 

Qëllimi i regjistrimit është ofrimi i përmbajtjeve dhe shërbimeve të caktuara në faqen tonë të 

internetit.  

 

Të dhënat futen në maskë, dërgohem tek ne dhe ruhen. Të dhënat nuk u ofrohen palëve të treta. 

Në procesin e regjistrimit kërkohen të dhënat siç vijon : 

 

Të dhëna të përgjithshme personale (emri, adresa e postës elektronike, fjalëkalimi, adresa, numri i 

celularit si dhe datëlindja ). 

 

Përveç kësaj ruhen adresa Juaj IP dhe momenti i regjistrimit.  

 

Në kuadrin e procesit të regjistrimit do të kërkojmë nga Ju pëlqim për përpunimin e të dhënave.  

 

Baza ligjore për përpunimin është neni 6, parag. 1, shkronja “a” nga Rregullorja e Përgjithshme 

për Mbrojtjen e të Dhënave. Të dhënat e ofruara  në këtë drejtim do të fshihen kur ato nuk janë 

më të nevojshme për të arritur qëllimin. Kjo është veçanërisht  në rast se  regjistrimi në faqen 

tonë të internetit ndërpritet  ose të dhënat e specifikuara nuk janë më të nevojshme për kryerjen e 

kontratës. Por mund të kërkohet një ruajtje shtesë për të përmbushur detyrimet kontraktuese ose 

ligjore (p.sh. detyrimet e ruajtjes). 

 

Në çdo kohë mund të ndërpritni regjistrimin e nisur duke përdorur butonin „Fshirja e account”-it.  



 

4. Funksioni “Futja e kontratës” në profil  

 

Gjatë regjistrimit fillestar ose në një kohë të mëvonshme përmes funksionit "Futja e  kontratës" 

mund të specifikoni cilat kontrata keni lidhur tashmë me kompani të ndryshme. Ky informacion 

memorizohet   dhe ruhet në aplikacionin MV24® për t'Ju dhënë një ide mbi kontratat Tuaja 

aktuale  financiare dhe të sigurimeve dhe në mënyrë që konsulenti Juaj të mund t'i shërbejë 

kontratat dhe të kryejë punën e tij profesionale si një broker. Por që konsulenti Juaj të mund  të 

menaxhojë kontratat Tuaja për shërbime financiare, përpara qe të fusni  një kontratë në aplikacion 

janë të nevojshme  një prokurë dhe pëlqim për mbrojtjen e të dhënave personale. Prokura i 

jep mundësi  konsulentit Tuaj  të paraqesë deklarata për Ju drejtuar  siguruesve  dhe të marrë të 

tilla prej tyre, që të mund konsulenti Juaj me udhëzimin Tuaj të ndryshojë, të  lidhë ose të 

ndërpresë kontrata ose të kërkojë për Ju informacione nga shoqëritë  e  produkteve. Kuptohet, në 

çdo kohë mund të tërhiqni prokurën. Me prokurën Ju  e ngarkoni konsulentin të paraqesë para 

shoqërive të produkteve autorizimet tij.  

  

5. Si broker në sferën e sigurimit, investimeve financiare ose financimit të ndërtimeve konsulenti 

Juaj është detyruar me ligj paraprakisht t’Ju ofrojë informacione të caktuara për veprimtarinë e tij 

si broker. Ky i ashtuquajturi informacion fillestar do të merrni nga konsulenti Juaj.  

 

6. Të dhënat për informacionin fillestar në lidhje me MV24 GmbH & Co. KG mund të gjeni në 

seksionin “Për ne” në faqen tonë të internetit  www.mv24.de.  

 

7. Përdorimi i shtojcave  për mediat sociale  

7.1. Aktualisht përdorim këto shtojca për mediat sociale: Facebook, Google+, Twitter, Xing, 

LinkedIn. Përdorim të ashtuquajturën metodë Shariff, tek e cila në fillim kërkohet pëlqim. Kjo do 

të thotë, se kur vizitoni faqen tonë, në fillim nuk dërgohen të dhëna personale tek ofruesi përkatës 

i shtojcës. Ofruesi i  shtojcës do ta dalloni nga markimi mbi buton i shkronjës së parë të emrit të 

tij ose përmes logos. Ju ofrojmë  mundësinë përmes butonit të komunikoni drejtpërdrejtë me 

ofruesin e shtojcës.  Vetëm nëse klikoni mbi fushën e markuar dhe e aktivizoni  në këtë mënyrë, 

ofruesi i shtojcës do të marrë informacion, qe Ju keni thirrur faqen përkatëse të internetit në 

ofertën tonë online. Përveç kësaj përcillen të dhënat e treguara në pikën 3 të kësaj deklarate. Në 

rastin e Facebook dhe  Xing me informacion nga ofruesi përkatës në Gjermani adresa IP 

anonimizohet menjëherë. Duke aktivizuar shtojcën të dhënat Tuaja personale dërgohen tek 

ofruesi përkatës i shtojcës dhe ruhen atje (tek ofruesit amerikanë – në SHBA). Meqenëse 

mbledhja e të dhënave nga ana e ofruesit të shtojcës realizohet kryesisht përmes cookies, Ju 

rekomandojmë përpara që të shtypni butonin gri t’i fshini të gjitha cookies përmes konfigurimeve 

të sigurisë të shfletuesit Tuaj.  

 

7.2. Baza ligjore për përdorimin e shtojcave është neni 6, parag. 1, fjalia 1, shkronja “a” të 

Rregullores së Përgjithshme për Mbrojtjen e të Dhënave.  

 

7.3. Ne nuk kemi asnjë ndikim mbi të dhënat e mbledhura  dhe proceset e përpunimi të të 

dhënave,  nuk jemi në dijeni për fushën e plotë të mbledhjes së të dhënave, qëllimet e përpunimit, 

afatet e ruajtjes. Ne gjithashtu nuk kemi informacion në lidhje me fshirjen e të dhënave të 

mbledhura nga ofruesit e shtojcave. 

 

http://www.mv24.de/


7.4. Ofruesi i shtojcave ruan të dhënat e mbledhura prej Jush si profil të përdoruesit dhe i përdor 

për qëllimet e reklamës, studimit  të marketingut dhe/ose në përputhje me nevojat për faqosjen  e 

faqes së tij të internetit. Një vlerësim i tillë bëhet më konkretisht ( gjithashtu edhe për përdoruesit, 

që nuk kanë hyrë në profilin e tyre) për prezantimin  e reklamës, në përputhje me nevojat,   dhe 

që të informohen përdoruesit e tjerë të rrjetit social përmes veprimtarisë Suaj në faqen tonë të 

internetit. Keni të drejtën të kundërshtoni krijimin e këtyre profileve të përdoruesve dhe që të 

përfitoni nga kjo e drejtë, duhet  t’i drejtoheni ofruesit përkatës të shtojcës.  Përmes shtojcave ne 

Ju ofrojmë mundësinë të bashkëveproni me rrjetet sociale dhe me përdorues të tjerë, kështu që të 

mund të përmirësojmë ofertat tona dhe t’i bëjmë më interesante për Ju.  

 

7.5. Transferimi i të dhënave realizohet pavarësisht a keni account tek ofruesi i shtojcës dhe keni  

hyrë në profilin Tuaj.  Nëse keni hyrë në profilin Tuaj tek ofruesi i shtojcës, të dhënat Tuaja, të 

mbledhura tek ne, bashkëngjiten drejtpërdrejtë në account-in Tuaj tek ofruesi. Nëse shtypni 

butonin aktivizues dhe p.sh. ndiqni lidhjen, ofruesi i shtojcës  e ruan  edhe këtë informacion në 

account-in Tuaj të përdoruesit dhe ndan publikisht kontaktet Tuaja.  Ju rekomandojmë, pas 

përdorimit të rrjetit social rregullisht të dilni nga profili Juaj, më në veçanti përpara aktivizimit të 

butonit, sepse në këtë mënyrë mund të evitoni ruajtjen e profilit Tuaj tek ofruesi i shtojcës.  

 

7.6. Një informacion suplementar për qëllimin dhe fushën e veprimit të mbledhjes së të dhënave  

dhe të përpunimit të tyre  nga ofruesi i shtojcës mund të merrni nga deklaratat e mëposhtme për 

mbrojtjen e të dhënave të këtyre ofruesve. Aty do të merrni informacione shtesë rreth të drejtave 

Tuaja në këtë drejtim dhe mundësive të përfundimit për të mbrojtur sferën  Tuaj private.  

 

7.7. Adresat e ofruesve përkatës të shtojcave dhe adresat me udhëzime për mbrojtjen e të 

dhënave:  

a) [Facebook Inc., 1601 S California Ave, Palo Alto, California 94304, USA; 

http://www.facebook.com/policy.php; informacione suplementare për mbledhjen e të dhënave: 

http://www.facebook.com/help/186325668085084, 

http://www.facebook.com/about/privacy/your-info-on-other#applications si dhe 

http://www.facebook.com/about/privacy/your-info#everyoneinfo. Facebook zbaton Marrëveshjen 

për mbrojtjen e të dhënave personale midis BE dhe SHBA, https://www.privacyshield.gov/EU-

US-Framework.  

b) Google Inc., 1600 Amphitheater Parkway, Mountainview, California 94043, USA; 

https://www.google.com/policies/privacy/partners/?hl=de. Google zbaton Marrëveshjen për 

mbrojtjen e të dhënave personale midis BE dhe SHBA, https://www.privacyshield.gov/EU-US-

Framework.   

c) Twitter, Inc., 1355 Market St, Suite 900, San Francisco, California 94103, USA; 

https://twitter.com/privacy. Twitter zbaton Marrëveshjen për mbrojtjen e të dhënave personale 

midis BE dhe SHBA, https://www.privacyshield.gov/EU-US-Framework.  

d) Xing AG, Gänsemarkt 43, 20354 Hamburg, DE; http://www.xing.com/privacy. 

e) LinkedIn Corporation, 2029 Stierlin Court, Mountain View, California 94043, USA; 

http://www.linkedin.com/legal/privacy-policy. LinkedIn zbaton Marrëveshjen për mbrojtjen e të 

dhënave personale midis BE dhe SHBA, https://www.privacyshield.gov/EUUS-Framework.  

 

 

 

 

http://www.facebook.com/policy.php
http://www.facebook.com/help/186325668085084
https://www.privacyshield.gov/EU-US-Framework
https://www.privacyshield.gov/EU-US-Framework
https://www.google.com/policies/privacy/partners/?hl=de
https://www.privacyshield.gov/EU-US-Framework
https://www.privacyshield.gov/EU-US-Framework
https://twitter.com/privacy
https://www.privacyshield.gov/EU-US-Framework
http://www.xing.com/privacy
http://www.linkedin.com/legal/privacy-policy
https://www.privacyshield.gov/EUUS-Framework


8. Analiza e nevojave  
Përveç kësaj, pas regjistrimit keni mundësi të bëni një analizë falas dhe pa angazhim të nevojave 

në lidhje me situatën Tuaj jetësore që të merrni informacion për  mangësi eventuale si dhe 

propozime për optimizim. Analiza mund të përdoret pavarësisht nga dosja e sigurimit.  

 

Rezultati i analizës si dhe të dhënat në bazën e saj janë në dispozicionin Tuaj në çdo kohë në 

seksionin e aplikacionit  “MV24®“. Përveç kësaj si të dhënat, ashtu dhe rezultati i analizës në 

aplikacionin “MV24®“ i ofrohen vetëm brokerit Tuaj.  Nuk transferohen të dhëna palëve  të tjera 

të treta.  

 

Gjatë analizës të dhënat personale të mbledhura përpunohen në mënyrë automatike që të 

vlerësojnë situatën Tuaj jetësore në lidhje me mangësitë eventuale ose nevojën e optimizimit në 

prani të mbrojtjes së sigurimit (profilizimi). Ndërmerret një vlerësim i të dhënave. Në vlerësim 

përfshihen këto të dhëna: gjendja familjare, veprimtaria profesionale,  shpërblemi, statusi i 

sigurimit shëndetësor (sigurim shëndetësor privat ose shoqëror), situata e strehimit, pasuri të tjera 

të paluajtshme, llojet e përdorura të automjeteve, kafshët shtëpiake dhe interesat. Këto të dhëna  

barazohen automatikisht me kriteret e tjera të vlerësimit në aplikacionin “MV24®“. Ju mund të 

merrni informacion shtesë nga informacioni për mbrojtjen e të dhënave personale. 

 

Të dhënat e treguara nga Ju në kuadrin e analizës janë vullnetare dhe mund të  ndryshohen prej 

Jush  në çdo kohë.  

 

Baza ligjore për përpunimin është neni 6, parag.1, shkronja “a” nga Rregullorja e Përgjithshme 

për Mbrojtjen e të Dhënave.  

 

Gjatë procesit të regjistrimit do të kërkojmë prej Jush pëlqim për përpunimin e të dhënave 

personale.  

 

Të dhënat e mbledhura gjatë analizës do të fshihen kur ato tashmë nuk janë të nevojshme për 

realizimin e qëllimit. Kjo bëhet në veçanti në rast se të dhënat e futura nuk janë më të nevojshme 

për zbatimin  e kontratës. Sidoqoftë,  një ruajtje shtesë mund të kërkohet për të përmbushur 

detyrimet kontraktuese ose ligjore (p.sh. detyrimet e ruajtjes). 

  

9. Kalkulatori i krahasimit të  tarifave  
Brenda aplikacionit "MV24®" ju keni mundësinë në çdo kohë falas dhe pa angazhim  të merrni 

informacione në lidhje me tarifat dhe kushtet e siguruesve dhe me kërkesën Tuaj të lidhni  

kontrata  të sigurimit.  Si pjesë e krahasimeve vullnetare në aplikacionin "MV24®", të dhënat që 

ju ofroni do të mblidhen, do të përpunohen, do të  ruhen dhe do të  përdoren për qëllime të 

krahasimit dhe përgatitjes së propozimit, si dhe për përpunim dhe konsultim të mëtejshëm, në 

veçanti për zbatimin e kontratës së  brokerimit, si dhe për përmbushjen e detyrimeve ligjore të 

konsultimit dhe ndërmjetësimit.  

 

Baza ligjore për përpunimin e të dhënave është neni 6, parag.1, shkronja “a”,”b” dhe “c” nga 

Rregullorja e Përgjithshme për Mbrojtjen e të Dhënave.  

 

Të dhënat ofrohen vullnetarisht dhe mund të ndryshohen prej Jush në çdo kohë.  

 



Nëse nuk kërkoni ofertë ose nuk kërkoni sigurim, të dhënat Tuaja do të fshihen kur përfundon 

sesioni përkatës.  

 

Nëse kërkoni ofertë ose kërkoni sigurim, të dhënat Tuaja do t’i transferohen brokerit Tuaj, si dhe 

palëve të tera që marrin pjesë në hartimin e kontratës (p.sh. shoqërive të sigurimeve). Gjatë 

procesit të regjistrimit kërkohet pëlqimi Juaj i qartë për përpunimin e të dhënave. Të dhënat Tuaja 

do të fshihen kur tashmë nuk janë të  nevojshme për qëllimin e mbledhjes së tyre. Kjo është 

veçanërisht  në rast se të dhënat  e futura nuk janë më të nevojshme për zbatimin  e kontratës. Por 

mund të kërkohet një ruajtje shtesë për të përmbushur detyrimet kontraktuese ose ligjore (p.sh. 

detyrimet e ruajtjes). 

 

 

10. Të drejtat Tuaja si subjekt i të dhënave personale  

 

10.1. Ju keni të drejtat e mëposhtme në lidhje me ne  që kanë të bëjnë  me të dhënat tuaja 

personale:  

 

10.1.1. Informacioni, neni 13, parag. 2, shkronja “b” nga Rregullorja e Përgjithshme për 

Mbrojtjen e të Drejtave. Keni të drejtën të kërkoni nga ne informacion për të dhënat Tuaja 

personale që ruhen prej nesh. Do t’Ju ofrojmë këtë informacion pas kërkesës nga ana Juaj. Përveç 

kësaj në rast kërkesë do t’Ju ofrojmë informacion  të cilave palë të treta u janë dërguar të dhënat 

Tuaja.  

 

10.1.2. Korrigjimi, neni 13, parag. 2, shkronja “b” , neni 16 nga Rregullorja e Përgjithshme për 

Mbrojtjen e të Drejtave. Keni të drejtën të kërkoni prej nesh korrigjim ose plotësim të të dhënave 

Tuaja personale. Nëse nuk na jepni udhëzimin përkatës, kjo do të bëhet menjëherë kur të vihemi 

në dijeni se të dhënat që ruajmë janë të pasakta ose jo të plota.  

 

10.1.3. Fshirja, neni 13, parag. 2, shkronja “b” , neni 17 nga Rregullorja e Përgjithshme për 

Mbrojtjen e të Drejtave.  Keni  të drejtën të kërkoni nga ne të fshijmë të dhënat personale që 

ruhen prej nesh. Mundësia për fshirjen faktike varet nëse është e mundur për shkak të 

përmbushjes së një detyrimi ligjor nga ana jonë, siç është respektimi i detyrimeve ligjore për 

ruajtje, si dhe nga paraqitja, ekzekutimi dhe mbrojtja e pretendimeve  ligjore. Në parim, fshirja e 

të dhënave Tuaja bëhet kur të dhënat nuk janë më të nevojshme për qëllimin përkatës 

 

10.1.4. Kufizimi i përpunimit, neni 13, parag. 2, shkronja “b”, neni 18 nga Rregullorja e 

Përgjithshme për Mbrojtjen e të Drejtave.  Keni të drejtën të kërkoni prej nesh kufizimin e 

përpunimit.  Kjo është e zbatueshme  kur ka arsye që kundërshtojnë fshirjen. Tani e tutje, të 

dhënat Tuaja personale do të përpunohen vetëm me pëlqimin tuaj.  

 

10.1.5. E drejta e transferimit  të të dhënave,  neni 13, parag. 2, shkronja “b” , neni 20 nga 

Rregullorja e Përgjithshme për Mbrojtjen e të Drejtave. Keni të drejtën të kërkoni nga ne të 

merrni të dhënat Tuaja personale ose të kërkoni transferimin e tyre palëve të treta në një format të 

strukturuar, me përdorim të gjerë dhe të përshtatshëm për lexim nga makina.  

 

10.1.6. Tërheqja e pëlqimit, neni 13, parag. 2, shkronja “c”  nga Rregullorja e Përgjithshme për 

Mbrojtjen e të Drejtave.  Nëse keni paraqitur pëlqim për përpunimin e të dhënave Tuaja , keni të 



drejtën në çdo kohë  ta tërhiqini pëlqimin e dhënë. Kjo nuk prek ligjshmërinë e përpunimit mbi 

bazën e pëlqimit, përpara tërheqjes së tij.  

 

10.2. Përveç kësaj keni të drejtën e ankesës dërguar  organit mbikëqyrës mbi mbrojtjen e të 

dhënave lidhur me përpunimin e të dhënave Tuaja personale nga ne.  

 

 

11. Kundërshtimi i përpunimit të të dhënave Tuaja  

 

11.1. Me sa përpunimi i të dhënave Tuaja personale bazohet në vlerësimin e interesit, Ju mund të 

kundërshtoni përpunimin. I tillë është rasti kur përpunimi nuk është i nevojshëm në veçanti për 

zbatimin  e një kontrate me Ju, qe  ne e kemi paraqitur përkatësisht në përshkrimin e funksioneve. 

Kur bëni  një kundërshtimi të tillë, duhet të tregohen arsyet pse ne nuk duhet të përpunojmë të 

dhënat Tuaja personale siç  e kemi bërë. Në rast të një kundërshtimi të argumentuar, ne do të 

verifikojmë  situatën dhe/ose do të ndërpresim përpunimin e të dhënave ose do ta  korrigjojmë, 

ose do t'Ju ofrojmë arsyetimet tona ligjore mbi bazën e të cilave do të vazhdojmë përpunimin. 

  

11.2. Kuptohet, gjithmonë mund të kundërshtoni përpunimin e të dhënave Tuaja personale për 

qëllimet e reklamës dhe analizën e të dhënave. Për një kundërshtim kundër reklamës mund të na 

informoni në njërën prej këtyre mënyrave: 

 

MV24 GmbH & Co. KG  

In den Lindengärten 1  

63073 Offenbach am Main  

Ел. адрес: info@mv24.de 

 

12. Siguria e të dhënave  

Gjatë vizitës në faqen e internetit përdorim certifikatën e njohur  SSL (Secure Socket Layer) në 

lidhje me shkallën më të lartë të  kriptimit, e cila mbahet nga shfletuesi Juaj.  Sipas rregullës  

bëhet fjalë për kriptim 256-bit. Nëse shfletuesi Juaj nuk mban kriptim 256-bit, do të përdorim 

teknologjinë v3 128-bit. A është e  kriptuar  secila faqe e pranisë sonë të internetit, Ju do të 

kuptoni nga një ikonë në formë te drynit te mbyllur  në shiritin e statusit të shfletuesit Tuaj.  

 

13. Aktualiteti dhe ndryshimi  i kësaj deklarate për mbrojtjen e të dhënave   

 

13.1. Kjo deklaratë për mbrojtje të të dhënave është aktuale dhe është nga korriku i vitit 2019.  

 

13.2. Si rezultat i përpunimit  të faqes sonë të internetit dhe propozimeve në të dhe në bazë të 

dispozitave ligjore të ndryshuara, mund të jetë e nevojshme të ndryshohet kjo deklaratë. 

Deklarata përkatëse e azhurnuar për mbrojtjen e të dhënave mund të shkarkohet në çdo kohë nga 

faqja jonë e internetit dhe të printohet.  


